
S dubokom tugom smo 23. maja 2025. godine primili vijest da je, nakon duge i teške 

bolesti, preminuo naš uvaženi prijatelj i kolega prof. dr Radoslav Dekić. Svi koji su ga 

poznavali s nevjericom su primili ovu tužnu vijest, jer je bilo teško povjerovati da će bolest 

pobijediti čovjeka koji je samo nekoliko sedmica ranije istraživao teren u Hercegovini i 

planirao nove terenske zadatke. 

Tog dana smo saznali da nas je zauvijek napustio jedan divan i plemenit čovjek, 

profesor, mentor, uzor, podrška i oslonac svima nama. Ostaće upamćen kao ugledni profesor, 

istaknuti stručnjak i predani pedagog, koji je svojim znanjem, iskustvom i ljudskim 

vrijednostima ostavio snažan i trajan trag u akademskoj zajednici, ali i među generacijama 

studenata koje je godinama savjetovao i usmjeravao. 

Njegova predavanja i terenski rad su mnogima bili nepresušan izvor inspiracije, a 

otvorenost i ljudskost koje je posjedovao učinili su da ga se danas sjećamo kao velikog uzora i 

iskrenog prijatelja. Zbog toga je ovaj in memoriam posvećen čovjeku velikog srca i izuzetne 

energije, čije će djelo i ličnost trajno ostati u našim sjećanjima. 

 

 
Slike 1. i 2. Terenski rad na rijekama Bosanki (2021) i Drini (2023) 

 

Život i obrazovanje 

Radoslav Dekić je rođen 16. avgusta 1976. godine u Sanskom Mostu. Kao 

sedmogodišnjak, na tragičan način ostaje bez oca, glave porodice. Oslonjen na svoje najbliže, 

u rodnom gradu završava osnovnu i srednju školu. 

Zajedno sa porodicom, kao mladić se našao u ratnom vihoru, primoran da napusti svoj 

zavičaj,  selo Bošnjake u podnožju Grmeč planine, noseći u sebi duboke korijene i uspomene 

koje ga nikada nisu napustile. To su bile godine u kojima se prerano odrasta, ali ih je Radoslav 

nosio dostojanstveno i odgovorno. Zbog godina oskudice i stalnog prilagođavanja nikada nije 

imao luksuz mladalačke nonšalantnosti, već je od najranijih dana pokazivao zrelost i istrajnost 

koje su ga obilježile kroz cijeli život.  

Godine 1996. upisuje studije na Prirodno-matematičkom fakultetu Univerziteta u 

Banjoj Luci. Diplomirao je 2001. godine, nakon čega započinje i radni odnos na istom 

fakultetu. Na Prirodno-matematičkom fakultetu Univerziteta u Banjoj Luci je magistrirao 

2006. godine, odbranivši magistarski rad pod naslovom „Ekofiziološke karakteristike Barbus 

peloponnesius iz vodotoka Suturlija i Jakotinska rijeka“. 



U SJEĆANJU: PROF. DR RADOSLAV DEKIĆ (1976 –2025) 

 

5 

 

Doktorsku disertaciju pod nazivom „Cirkanualna istraživanja hematološkog statusa 

Barbus peloponnesius u funkciji staništa“ je odbranio 2010. godine, čime je stekao zvanje 

doktora bioloških nauka. 

 

Naučni doprinos i istraživanja 

Uža oblast njegovog naučnog interesovanja i rada bile su fiziologija životinja, 

ekofiziologija, ihtiologija i ekologija voda. Profesor Dekić se obrazovao, profesionalno 

napredovao i predavao na Prirodno-matematičkom fakultetu Univerziteta u Banjoj Luci, na 

studijskim programima biologija te ekologija i zaštita životne sredine, kao i na 

Poljoprivrednom fakultetu Univerziteta u Banjoj Luci. 

Bio je član brojnih stručnih i naučnih društava, među kojima su Srpsko biološko 

društvo, Srpsko društvo za zaštitu voda i Evropsko ihtiološko društvo. Autor je velikog broja 

naučnih i stručnih radova, kao i nekoliko knjiga. Učestvovao je i bio koordinator brojnih 

nacionalnih i međunarodnih projekata. 

Veći dio profesionalne karijere je proveo na terenu, pored potoka, rijeka i jezera naše 

zemlje, brižljivo proučavajući ihtiofaunu. Istrajan i odgovoran, zajedno sa ekipom najbližih 

saradnika, je obišao predjele koji su mnogima od nas ostali u potpunosti nepoznati. Terenski 

rad je često bio izuzetno zahtjevan, ali je Radoslav sebe i druge znao da motiviše omiljenim 

pjesmama. U najtežim trenucima, tiho su se čuli stihovi koji su svima mamili osmijeh na lice. 

Rad na terenu, iako fizički težak, je bio ujedno i najljepše provedeno vrijeme sa 

profesorom, ispunjeno smijehom i dobrom energijom. Sa najbližim saradnicima prošao je 

gotovo cijelu Republiku Srpsku, brojne makadame i teško prohodne staze, isplovljavajući na 

mnoge rijeke i jezera. 

 

 
Slike 3 i 4. Uzorkovanje riba na rijekama Sani (2001) i Vrbasu (2016) 

 

Sa posebnim oduševljenjem je govorio o nestvarnim predjelima Fatničkog polja, u koje 

se uvijek vraćao sa zanosom i radošću. Posljednje terenske korake je napraviou Hercegovini, 

kojoj se želio vratiti s ciljem istraživanja gorskih jezera. Iako svjestan težine bolesti, nije se 

predavao. Sanjao je da obiđe Zelengoru i ostvari sve ono što je zamislio i isplanirao. Takvu 

snagu da planira i nada se u najtežim trenucima imao je samo čovjek neiscrpne energije, neko 

ko je istinski volio ono što radi. 

Slika 5. Na obroncima Zelengore, u blizni Kotlaničkog jezera (2016) 

 

Doprinos razvoju Prirodno-matematičkog fakulteta 

Prof. dr Radoslav Dekić je prošao sva izborna zvanja na Prirodno-matematičkom 

fakultetu Univerziteta u Banjoj Luci, od asistenta 2001. godine do redovnog profesora 2021. 

godine. Prepoznajući njegove kvalitete, odgovornost i posvećenost, kolege su ga podržale u 

izboru za prodekana za nastavu. Funkciju prodekana obavljao je od 2009. do 2023. godine, a 

od oktobra 2023. godine obavlja i funkciju dekana Prirodno-matematičkog fakulteta 

Univerziteta u Banjoj Luci. 

 

 
Slika 6. Sa najbližim saradnicima i studentima povodom obilježavanja manifestacije 

„Dani studenata Univerziteta u Banjoj Luci“ (2024) 

 

Ostaće upamćen po znanju, čovječnosti i nesebičnoj posvećenosti Fakultetu. Generacije 

studenata i kolega svjedoče o njemu kao vrhunskom stručnjaku, omiljenom profesoru, 

predanom mentoru i profesionalnom saradniku. Blage naravi, tih i nenametljiv, uvijek je znao 

da sasluša i pomogne, pronalazeći rješenja i za najteže situacije. Vrata njegove kancelarije, a 

kasnije i dekanata, uvijek su bila otvorena za sve. Gajio je iskren i korektan odnos prema 

studentima, saradnicima, tehničkom osoblju i kolegama, ostavljajući utisak najboljeg domaćina 

kakvog je Fakultet mogao imati. 

 

 
Slika 7. Terenska nastava sa studentima na rijeci Ćehotini (2023) 

 

Privatan život i porodica 

Iako značajna, njegova akademska i naučna postignuća bila su manja od onog što je 

smatrao najvrijednijim u životu – porodice. Sa suprugom Draganom je uspio, uprkos brojnim 

životnim izazovima, izgraditi dom ispunjen toplinom, mirom i ljubavlju. Sinovi Mihajlo i 

Aleksandar su bili njegov ponos i snaga. O njima je uvijek govorio s posebnom toplinom, 

stavljajući ih iznad svih profesionalnih uspjeha. Gdje god da je bio, nosio ih je u srcu. 

Svojim životom, postupcima ispunjenim dobrotom i iskrenim namjerama prema 

drugima, je ostavio časno ime, lijepe uspomene i trajna prijateljstva. 

Ovi redovi su posljednje zbogom našem dragom kolegi Radoslavu – među prijateljima 

Radi, Raši, Deki, Rašku, profu. Njegov odlazak predstavlja nenadoknadiv gubitak za 

akademsku zajednicu, studente i sve one koji su imali čast da ga upoznaju. Ostaće u sjećanju 

kao ugledan profesor, divan kolega i iskren prijatelj, čovjek blagosti, principijelnosti i velikog 

integriteta. 

U posljednjim godinama života je pokazao koliki je borac bio, vodeći svoju najtežu 

bitku hrabro, tiho i sa vjerom i nadom. Njegova tiha, ali snažna prisutnost je ostavila dubok i 

neizbrisiv trag u svima nama. 

Dragi Radoslave, ostajete u našim sjećanjima, a mi ostajemo s vjerom da ste na nekom 

ljepšem i mirnijem mjestu. Na svakom koraku ostali su tragovi Vašeg vedrog duha, osmijeha, 

pjesama koje ste pjevušili i savjeta koje ste nam nesebično davali. Iza Vas je ostala tišina, ali i 

zahvalnost. 

Počivajte u miru, dragi profesore – i bistro Vam tamo gore. 

